
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԱՊՐԻԼԻ 4-Ի N397-Ն ՈՐՈՇՄԱՆ ՄԵՋ
ԼՐԱՑՈՒՄ ԿԱՏԱՐԵԼՈՒ ՄԱՍԻՆ   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Հայաստանի Հանրապետության ֆինանսների նախարարություն
	15.04.2022թ.

	
	N 01/11-1/6407-2022

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2019 թվականի ապրիլի 4-ի թիվ 397-Ն որոշման մեջ լրացում կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է




	2. Հայաստանի Հանրապետության արդարադատության նախարարություն
	22.04.2022թ.

	
	N /10.2/17609-2022

	Ի պատասխան Ձեր՝ սույն թվականի ապրիլի 5-ի թիվ /70.1/23277-2022 գրության՝ հայտնում ենք, որ Արդարադատության նախարարությունն ուսումնասիրել է ՀՀ կառավարության 2019 թվականի ապրիլի 4-ի թիվ 397-Ն որոշման մեջ լրացում կատարելու մասին ՀՀ կառավարության որոշման նախագիծը, որի վերաբերյալ դիտողություններ և առաջարկություններ չունենք:
Միաժամանակ, հայտնում եմ, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է







Ընդունվել է

	3. Հայաստանի Հանրապետության արդարադատության  նախարարության իրավական ակտերի 
փորձաքննության գործակալություն
	18.05.2022թ.

	
	N 01/27.0.01/21771-2022

	1.  «Հայաստանի Հանրապետության կառավարության 2019 թվականի ապրիլի 4-ի N 397-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերևի աջ անկյունում անհրաժեշտ է լրացնել «ՆԱԽԱԳԻԾ» բառը՝ ելնելով «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջներից:
2.  Նախագծի 1-ին կետում «բաժնի» բառն անհրաժեշտ է փոխարինել «գլխի» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 6-րդ մասի դրույթները:
3. Նախագծի 1-ին կետում «ԳՈՐԾԵՐ» բառն անհրաժեշտ է փոխարինել «ԳՈՐԾԵՐԻ» բառով, իսկ «ՎԱՐՉԱԿԱՆ ԿԱՄ ՔՐԵԱԿԱՆ ՎԱՐՈՒՅԹՆԵՐ» բառերն անհրաժեշտ է փոխարինել «ՎԱՐՉԱԿԱՆ ՎԱՐՈՒՅԹ ԿԱՄ ՔՐԵԱԿԱՆ ԳՈՐԾ» բառերով:







4. Նախագծի 1-ին կետում անհրաժեշտ է հստակեցնել թե օրենսդրությամբ սահմանված ինչ միջոցառումների մասին է խոսքը, քանի որ տվյալ պարագայում կստացվի, որ կոնկրետ գործերի հետ կապված ցանկացած միջոցառումների իրականացման դեպքում՝ հիշյալ գործերը կարող են չենթարկվել «Արխիվային գործի մասին» օրենքով սահմանված կարգով պարտադիր արխիվացման:
5. Միևնույն ժամանակ առաջարկում ենք Նախագծում, ինչպես նաև ՀՀ պետական եկամուտների կոմիտեի 2021 թվականի մարտի 4-ի N226-Ա հրամանում լրացնել կարգավորում, որի համաձայն՝ Նախագծի 1-ին կետով նախատեսվող գործերը ենթակա են ոչնչացման հարկային և սոցիալական վճարների գծով պարտավորությունների կատարումից, հարուցված վարչական վարույթների և քրեական գործերի վերաբերյալ վերջնական որոշում կայացնելուց, ինչպես նաև համապատասխան միջոցառումների իրականացումն ավարտելուց հետո:
	Ընդունվել է







Ընդունվել է



Մասամբ է ընդունվել
01.07.2022թ.-ից ուժի մեջ մտնող ՀՀ քրեական դատավարության օրենսգրքի 6-րդ հոդվածի 1-ին մասի 1-ին կետի համաձայն քրեական վարույթն առերևույթ հանցանքի մասին պատշաճ ձևով տեղեկանալու պահից նույն օրենսգրքով սահմանված պետական մարմինների և պաշտոնատար անձանց կողմից իրենց իրավասության սահմաններում իրականացվող ընթացակարգ է, որը դրսևորվում է վարութային գործողությունների կատարմամբ և դատավարական ակտերի ընդունմամբ, իսկ 3-կետի համաձայն քրեական գործը դատարան հանձնված և դատարանում կազմված վարույթի նյութերն են:
Հաշվի առնելով` վերոնշյալ հասկացությունների նշանակությունը` հայտնում ենք, որ «քրեական գործ» եզրույթը կիրառելն ընդունելի չէ:

Ընդունվել է






Մասամբ է ընդունվել
Հաշվի առնելով այն, որ Որոշմամբ սահմանվում է պահպանության ժամկետների նշումով արխիվային փաստաթղթերի օրինակելի ցանկը, միաժամանակ, Որոշմամբ չեն կանոնակարգվում արխիվային փաստաթղթերը ոչնչացնելու վերաբերյալ հարաբերությունները, Նախագծի 1-ին կետով նախատեսված գործերի պահպանության ժամկետը հստակեցնելու նպատակով Նախագծով նախատեսվել է կանոնակարգում, որի համաձայն նշված գործերի պահպանության 5 տարի ժամկետը կհաշվարկվի հարկային և սոցիալական վճարների գծով պարտավորությունների կատարումից,  համապատասխան վերջնական վարչական կամ դատական ակտ կայացվելուց, օպերատիվ-հետախուզական միջոցառումների իրականացումն ավարտվելուց հետո:

	4. Հայաստանի Հանրապետության վարչապետի աշխատակազմի իրավաբանական վարչություն
	20.07.2022թ.

	
	N 02/16.20/23534-2022

	Նախագծով առաջարկվում է լրացում կատարել ՀՀ կառավարության համապատասխան որոշման մեջ, այդ առաջարկությունը հիմնավորվում է նրանով, որ պետական եկամուտների կոմիտեի վարչական կամ քրեական վարույթներում գտնվող հարկային գործերի, ինչպես նաև օպերատիվ-հետախուզական միջոցառումներ հետ կապված գործերի արխիվացման ժամկետներ առկա չեն: Սակայն, այս առումով հարկ է նկատել, որ  ՀՀ կառավարության 2014  թվականի ապրիլի 4-ի N 397-Ն որոշման հավելվածի 6.5 և 6.6 կետով արդեն իսկ կարգավորված են վարչական, ինչպես նաև  քրեական գործերի արխիվացման ժամկետները: Այս համատեքստում, նախագծի անհրաժեշտությունը լրացուցիչ հիմնավորման կարիք ունի:  
	Չի ընդունվել
ՀՀ կառավարության 2019  թվականի ապրիլի 4-ի N 397-Ն որոշման հավելվածի (այսուհետ` Հավելված) 6.5-րդ բաժնով նախատեսված են  վարչական իրավահարաբերությունների վերաբերյալ դատական գործերը, իսկ 6.6-րդ բաժնով`  քրեական և քրեաիրավական հարաբերությունների վերաբերյալ դատական գործերը:
 Միաժամանակ, ՀՀ հարկային օրենսգրքի 4-րդ հոդվածի 1-ին մասի 01.10.2022թ.-ից ուժի մեջ մտնող 72-րդ կետի համաձայն հարկային գործը հարկ վճարողին վերաբերող փաստաթղթերի պահպանման համար հարկային մարմնի սահմանած կարգով վարվող անհատական գործն է:
 Հավելվածի 9.2-րդ բաժինը վերաբերում է հարկային ծառայությանը, մասնավորապես` 394-րդ կետով նախատեսված են  հարկային գործերը (հարկային գործում առկա բոլոր փաստաթղթերը):
[bookmark: _GoBack] Ելնելով վերոգրյալից` հայտնում ենք, որ Նախագծի ընդունումը պայմանավորված է ոչ թե  վարչական կամ քրեական գործերի արխիվացման ժամկետների սահմանման, այլ այն հարկ վճարողների մասով վարվող հարկային գործերի արխիվացման ժամկետների հստակեցման անհրաժեշտությամբ, որոնցով առկա են վարչական կամ քրեական վարույթներ կամ  իրականացվում են Հայաստանի Հանրապետության օրենսդրությամբ սահմանված օպերատիվ-հետախուզական միջոցառումներ:
 




